
Каляднае Пасланне 

Св. Сабора Епіскапаў   

Святой Польской Аўтокэфальнай Праваслаўнай Царквы  

Дастойнаму Духавенству, Hабожным Манахам і Манашкам і 

 Ўсім  Мiлуючым Бога Веруючым Праваслаўным Хрысціянам 

 

„...Вось  Дзева прыйме ў нутро і народзіць Сына  

      і дадуць Яму імя Эмануіл...” (Іс 7,14)  

 

Гэтыя словы прарока Ісаі абяўляюць нам „вялікую тайну набожнасці” - 

Вочалавечанне Іісуса Хрыста нашага Збавіцеля, адкрываючы сенс Праўды спрадвекаў: 

„што Дзіця нам нарадзіся і Сын нам даны быў... Бог Mоцны... Князь Міра” (Іс 9,6). 

Хрыстос нарадзіўся з Дзевы Марыі ў убогам віфлеемскам жолабе у цішыні 

начной,  загорнуты ў пялёнкі, сярод звяроў, даючы нам прыклад незвычайнай пакоры 

(Лк 2, 7).   

Святая Праваслаўная Царква кліча нас: „Прыдзеце веруючы, там дзе родзіцца 

Хрыстос” (седален Свята на поліелеi). Голас званоў абвяшчае Зямлі пра наднатуральнае 

чуда, пра тайну дзіўную і слаўную, якая здзейснілася ў Віфлееме. „І Слова целам 

сталася і пасялілася між нас, і бачылі мы славу Яго, славу як Адзінароднага ад Айца, 

поўнае ласкі і праўды” (Ін 1,14). Тады явілася вялікая колькасць нябесных сіл, 

праслаўляючых Бога, і спяваючых: „Слава на вышынях Богу і на зямлі мір сярод 

людзей добрае волі” (Лк 2,14), ад імя тварэння  аддаючы славу Госпаду Богу. Зямля 

напоўнілася пакланеннем і радасцью. З гэтага моманту прырода чалавеча магла 

прыняць тайну Божастава. І вось: „Калі-ж тленнае гэтае апранецца ў нятленнасць, і 

сьмяротнае гэтае апранецца ў несмяротнасць, тады станецца напісанае слова: 

прыглынена сьмерць перамогаю” (1 Кар15,54).  

Хрыстос павінен быў у-ва ўсім падобным стацца да братоў... каб ачысціць грахі 

народу (Жыд 2, 17). Ён, наш Збаўца, нас назваў Сваімі братамі (Жыд 2,11). Такім 

спосабам мы сталі дастойнымі ласкі Божай радні. Сваім раством Хрыстос абявіў нам 

святло любві, залог вечнага жыцця. Таму мы разам з Царквою спяваем: „Раство Твае 

Хрысце Божа наш, засвяціла свету светам пазнання”.     



Ён, найлепшае Дабро і сіяючая Праўда, збаўляючы свет, распальвае агонь 

новага, лепшага жыцця.  

Браты і Сёстры!  Гэтая праўда пацьвярджае чалавечнасць у тварэнні дабра. Сам 

Гасподзь загадвае нам, каб нашыя добры дзеяньні сіялі перд людзмі, каб тыя, якія іх 

убачылі, праслаўлялі Айца ў небе (Мц 5, 16). Апостал Паўла падказвае: „Няхай і нашыя 

вучацца практыкавацца ў добрых учынках дзеля пільных патрэбаў, каб не былі 

бясплоднымі” (Ціт 3,14). 

Так было заўсёды, з таго моманту, калі Бог з`явіўся ў целе (Ян 1,14), у цэлай 

гісторыі на працягу двох тысяч гадоў існавання Царквы Хрыстовай. Так ёсць і сёння і 

так будзе да канца светa.  

Браты і Сёстры!  Сёння ў дзень Раства Хрыстова 2019 года, прынясем падзячныя 

малітвы Таму, Які абявіўся ў чалавечым целе, за ўсякае дабро, якім абдараваў нашую 

Святую Царкву, за ўсё: і радасці і смуткі. За гады духоўнага развіцця, за шчырасць і 

адвагу нашых Бацькоў і Маці, Архіпастыраў і Пастыраў а таксама міран. Дзякуючы іх 

подзьвігам і намаганням, сёння мы жывем, жыве i нашая Царква, займаючы свае месца 

ў светавом Праваслаўі, дае свае пасведчанне праўды тым бліжайшым і далейшым.   

Святкуючы у 2019г. Юбілей 100-годдзя атрымання назад незалежнасці цераз 

нашу Айчыну, мы дзяквалі Богу за Яго дары ля Айчыны і Царквы. Разам з веруючымі 

мы падымалі нашыя малітвы ў манастырах: у Яблачыне, на Грабарцы, у Супрасле, 

Саках, Зверках, Туркавіцах. У Залешанах мы асвяцілі краевугольны камень пад будову 

Царквы - помніка ля ўсіх, якія аддалі свае жыццё за Святыю Парваслаўную веру на 

зямлі падляшскай. Сёння ў малітвах будзем Бога прасіць помачы каб закончыць 

істарычну будову нашай Царквы - святыні Святой Зоф`іі, Мудрасці Божае ў Варшаве, 

якая будзе помнікам нашага пакалення для ўсіх праваслаўных хрысціян, якія аддалі 

свае жыццё ў Хатыні, Явожне, Асвенціме, Паўстанні Варшаўскам і іншых месцах і 

канцлагерах.  

Браты і Сёстры! Памятаючы пра цяжкія моманты з мінулага, напамінаем гэтыя 

гістарычныя здарэнні сучаснаму маладому пакаленні нашай Царквы, каб яно умело ісці 

правільнай дарогай.  

Сёння мы жывем у трудных часах, у якіх распаўсюджваецца сэкyлярызація і 

лібералізм царкоўнага жыцця. Таму вось веруючы праваслаўны павінен быць чуллівы 



ва ўсіх аспектах датыкаючых яго веры. Апостал Паўла, кліча: „Глядзеце, каб хто ня 

утраціў ласкі Божае...” (Жыд 12,15). Шчаслівы той, які не дае ашукацца злому. Сёння 

сатана цяжка працуе. Ён будзе спакушаць чалавецтва да канца света, датуль, калі 

д`ябал, прычына ўсякага зла, назаўсёды будзе пераможаны.   

Браты і Сёстры!  З падзякай, чыстым сэрцам, мы накіруем свае думкі ў Віфлеем і 

прынясем Божаму Дзіцяці Хрысту дар удзячнасці: непахісную веру, любоў без 

крывадушнасці, цвёрдую надзею. Сёння дзень збаўлення, сёння сусвет асвечаны 

недаступным святлом. Мы клічам разам з царом Давідам: „Няхай уся зямля Табе 

паклoнiцца і славіць Цябе, і імя Твае праслаўляе!” (Пс 66,4).  

Госпадзе Іісусе, Сыне Божы! Мы Табе абяцаем, што будзем увесь час 

клапоціцца пра нашае асвяченне Духам Святым, Які ёсць прысутны ў Святой 

Праваслаўнай Царкве; і што будзем паўнацэннымі ўдзельнікамі Яе жыцця.  

Гэта дае нам сілы пераадолець жыцёвыя цяжкасці, якія ўзнікаюць з 

невырашаных праблемаў свету, хвароб і конфліктаў паміж людзьмі. Паможа нам 

захаваць дyх пакорлівасці, цярпення, цвёрдай веры і стойкасці ў цноце; не адцягвацца, 

не сумнявацца, не быць бесклопатнымi, не адчайвацца, не наракаць на Бога і не быць 

паневоленнымі папсуццём духа часоў. Усё гэта нам дапоможа глядзець у будучыню з 

верай і надзеяй.   

 Браты і Сёстры! „Давайце прыдзем, паклонімся і прыпадзем да Хрыста, 

заклічам: Выратуй нас Сыне Божы, народжаны ад Дзевы, спяваючы Табе, Алілуя”.  

 Паздраўляем Вас Усіх, Дастойнае Духавенства, Манахаў, Усіх Веруючых, 

Моладзь і Дзеці ў Айчыне і за яе межамі. Радасных Святаў і шчаслівага Новага Года 

2020! 

Няхай 2020 год, Новы Час „Ласкі Гасподняй”, будзе для усіх радасны, здаровы, а 

нашай Айчыне і цяламу свету напоўнены мірам і благаславеннем. 

„Хрыстос Родзіцца - Праслаўляце Яго! Хрыстос з Hябёсаў - устракайце!” (канон 

Раства Хрыстова). 

 

 



Божай любоўю, пакорлівыя: 

+ Савва, Мітрапаліт Варшаўскі і ўcёй Полшчы 

+ Авель, Архіепіскап Люблінскі і Холмскі 

+ Якаў, Архіепіскап Беластоцкі і Гданскі 

+ Георгій, Архіепіскап Вроцлаўскі і Шчэцінскі, Праваслаўны Ваенны Ардынарый 

+ Паісій, Архіепіскап Пярэмыcкі і Горліцкі 

+ Грыгорый, Архіепіскап Бельскі 

+ Афанасій, Eпіскап Лодзенскі і Пазнанскі  

+ Павел, Eпіскап Гайнаўскі 

+ Андрэй, Eпіскап Супраскі 

+ Варсонофій, Eпіскап Семятыцкі 

 

Раство Хрыстова, 2019/2020 г. 

Столічны Горад Варшава   


